
Beste Offisiere

AGL Chris Human aan die woord
Gedurende die hoofbestuursvergadering die naweek het Oom Willem Cruywagen, die beskemheer van Die Voortrekkers, in sy toespraak aan die hoofbestuur gesê dat ons  in ‘n  vinnig veranderde wêreld woon waar daar ‘n verval in waardes plaasvind. Hy is bekommerd oor waarheen gaan ons in ‘n land vol geweld, waar verval van  dissipline aan die orde van die dag is en wetteloosheid hoogty vier. ‘n Land waar selfverryking en bedrog ‘n norm geword het, waar ongehoorsaamheid aan verkeersreëls, die wette van die land en gesagstrukture algemeen is en die  uitrafel van waardes plaasvind.   Dit veroorsaak verval in ‘n organisasie en die samelewing. Die Voortrekkers moet verseker dat die ABC van Die Voortrekkers altyd by ons jeug gevestig bly. Daar moet verseker word dat die handhawing van hoë lewenswaardes, soos gesonde werksetiek, toewyding,  pligsbesef en roepingsgerigtheid,  soos deur God se wil, ‘n lewenswyse is.  Handewerk moet hartswerk word. Daar moet gepoog word om alles tot  die beste van jou vermoë te doen. Gebruik jou tyd reg en doen dinge die eerste keer reg sonder om agteruit te werk nie. As die gehalte van dit wat jy lewer goed is, gaan mense altyd terug daarna. Werk doelgerig en goed gedoen, skep selvertroue, bou trots, gee ‘n gevoel van tevredenheid en  maak die toekoms oop.

Tannie Snow Cruywagen (self ‘n oud Voortrekker) het in haar paar woorde aan ons gesê dat jou woord is jou eer.  Doen die beste, wees ‘n voorbeeld orals - ook vir jouself, dra die vreugde uit wat elke Voortrekker  moet hê en wees altyd ‘n voorbeeld vir ander. 

Hierdie gesprek van oom Willem en tannie Snow Cruywagen het my onder die diepe indruk gebring van die belangrikheid van Die Voortrekkers in hierdie veranderde wêreld. Die verval, soos bo genoem, kan net toegeskryf word aan die gebrek of verval van waardes  by die bevolking van Suid- Afrika. Dit het my weer onder die besef gebring van die belangrikheid van ons taak om die ABC waardesisteem by die jeug te vestig. Ons moet verseker dat ons die Christelike waardes, wat reeds vervat  is in die  Voortrekkerwerk, ‘n integrale deel van ons praktiese werk met die jeug moet wees en ons moet dit doelbewus by hulle vestig. Kom ons fokus die res van die jaar  op gesonde werksetiek, toewyding,  pligsbesef en roepingsgerigtheid, soos deur God se wil, en vestig dit as lewenswyse by onsself.  
UIT DIE PEN VAN DIE GEBIEDSLEIER

Ek is trots om ‘n Afrikaner te wees.  Ek is nou nie die wêreld se grootste gholf entoesias nie, maar ek het tog gekyk hoe Charl Schwartzel die Meesters gewen het.  Natuurlik het Louis Oosthuizen verlede jaar die Britse Ope toernooi gewen.  Johan Rupert het blykbaar aan die Amerikaanse media gesê dat hulle sal maar moet leer om Schwartzel en Oosthuizen uittespreek, want ons kan nie vir hulle net maklike name soos Els aanstuur nie!  

Die Afrikaner het nog altyd presteer.  Dis miskien nou bietjie moeliker in ‘n Suid-Afrikaanse samelewing waar ander bevolkingsgroepe aktief bevoordeel word. Dit laat dink my egter onwillekeurig aan my ou skoolhoof wat altyd gesê het: ”You can’t keep a good man down”.  Kyk nou maar net na die name wat in die eerste paragraaf genoem word.  Ons as Afrikaners moet aanhou om ‘n verskil te maak hier aan die suidpunt van Afrika.  Die erkenning sal kom.  

Hou Koers

Anton Erwee
1. ALGEMEEN

AGL (Admin) Chris Human
Die Voortrekkers 80 jarige fees

Die Voortrekkers se 80 jarige fees vind plaas oor die tydperk 3 September 2011 tot 30 September 2011 en bestaan uit die volgende elemente:

a. ‘n Nasionale Voortrekkergolf/Simboliese fakkelloop wat begin op 3 September 2011 in Bloemfontein, deur die vier gebiede loop om by die Voortrekker Monument op 15 September 2011 tot ‘n afsluiting te kom.

b. ‘n Erfenis viering wat op 24 September 2011 gevier word.

c. ‘n Skole en werk verjaarsdag partytjie op 30 September 2011.
Op 24 September moet die erfenisprojekte wat die kommando’s vanjaar aanpak, hulle hoogtepunt bereik. Die versoek dat elke kommando so ’n projek in sy omgewing vir homself identifiseer, is reeds uit.  Die Voortrekkerverjaarsdag Inligtingstuk en die Kommando Projekplan vir die Projek Erfenisbewaring 80ste Bestaansjaar van die Voortrekkers 2011 is nou beskikbaar en word as aanhangsel A hierby aangeheg.  Dit is ook op die webblad by www.voortrekkers.co.za/80JAAR/default.ntm beskikbaar. Hierdie dokumente gee volledige riglyne hoe hierdie erfenisprojek aangepak en uitgevoer moet word.
Kommando’s word versoek om nou reeds met hulle beplanning te begin en, nie later as 3 Junie 2011, kortliks skriftelike terugvoer te gee aan die gebiedsdagbestuur van wat in hulle omgewing beplan word. 

Toekomsplan 2013: Verandering in bewoording

Die Hoofbestuur het die Hoofdagbestuur se voorstelle vir die verandering in die bewoording van die Wese, Missie en Visie van die Voortrekkers aanvaar. Die nuwe bewoording is die volgende:

a. Wese/Missie: Die Voortrekkers is ‘n kultuurbeweging wat die moderne Afrikaner, in besonder sy jeug, bemagtig om as positiewe Burgers en konsekwente Christene suksesvol te wees.
b. Visie: Om ‘n beduidende rol te speel in die bemagtiging van jong Afrikaners, om as moderne Afrikaners, positiewe Burgers en konsekwente Christene suksesvol te wees.
Die hoofbestuur het besluit om die 5 strategiese doelwitte dieselfde te hou tot toekomsplan 2017.
Voortrekkerdrag

Elke gebied het ‘n verteenwoordiger op die Nasionale Voortrekkerdragtaakgroep.  Kaapland se verteenwoordiger op hierdie taakgroep is Juanine Kok.  Indien daar enige navrae oor Voortrekkerdrag is, is u welkom om haar te kontak by juaninek@gmail.com 

Die Voortrekkerdrag hoofstuk in die reglemente is hersien en deurgegee aan Hoofdagbestuur vir bespreking en goedkeuring op die Hoofbestuursvergadering in April 2011.  Die nuutste Voortrekkerdrag reglemente sal dan op Die Voortrekkers se webblad geplaas word.

Ons Voortrekkerdrag is ‘n groot deel van ons beeld aan die publiek en moet daarom korrek, netjies, met respek en ooreenkomstig die reglement gedra word.
2. ADMINISTRASIE 
AGL (Admin) Chris Human en mev Hesti Meyer

Administratiewe rekenaar program
Die administratiewe rekenaarprogram wat deur AGL Fanie Minnie ontwikkel is, word nou geintigreer in ‘n nuwe sentrale administratiewe rekenaarprogram (Content Management System - CMS) wat deur Guss Davey ontwikkel word. Guss Davey werk reeds 20 jaar as ‘n sagteware argitek vir Computer Science Corporation wat internassionale maatskappye bedien en is AKL bemarking en spanoffisier by Komati Kommando. Daar word tans aan die volgende modules gewerk: 
a. Voortrekker organisasie struktuur

b. Sentrale lede register

c. Bywoning register

d. Kalender

e. Dokumente

f. Artikels

g. Stoor / Depot
Al bogenoemde modules is nie net geïntegreerd met die CMS stelsel nie, maar ook met mekaar.

Daar word beplan om die eerste modules reeds in Junie 2011 te publiseer, met die res teen die einde Oktober 2011, en dit so lank te toets by geselekteerde kommando’s. Die program word so ontwikkel dat die bestaande databasis net so in die nuwe program ingetrek kan word en is internet gedrewe. Meer inligting later.
Dit is belangrik dat kommando’s nou ‘n groot poging moet insit om hulle databasis op die bestaande administratieweprogram op datum te kry sodat, as die program volgende jaar geïmplimenteer word, hulle funksioneel op die nuwe stelsel sal wees.  

Belangrike datums:
	April
	18
	Gebied
	HW / PV Teoretiese Vraestel
	Gr 12

	 
	22
	Algemeen
	Goeie Vrydag
	Almal

	 
	25
	Algemeen
	Paas Maandag / Familiedag
	Almal

	 
	26
	Algemeen
	Vakansiedag
	Almal

	 
	27
	Algemeen
	Vryheidsdag
	Almal

	 
	28
	Gebied
	HW / PV Siekte eksamen
	Gr 12

	 
	 29 - 2 
	Noord-Kaap
	NK - Kalahari 4 x 4
	Gr 7 - Gr 12

	 
	 29 - 2
	Hoofbestuur
	Hoofbestuur vergadering
	GBB

	 
	30
	Gebied
	Sperdatum: Berigte vir Hou Koers Nr. 2
	Almal

	Mei
	 1 - 2 
	Algemeen
	Werkersdag
	Almal

	 
	 6 - 7 
	Gebied
	Nasien van teoretiese HW / PV proses
	Hoofbestuur

	 
	 6 - 7 
	Wes-Kaap
	WK - Fietsry
	Gr 3

	 
	 6 - 7 
	Wes-Kaap
	WK - Ruimtewaarneming
	Gr 4

	 
	 6 - 7 
	Wes-Kaap
	WK - Fietskunde
	Gr 5

	 
	 6 - 7 
	Wes-Kaap
	WK - Persoonlike Versorging
	Gr 6

	 
	 13 - 15 
	Noord-Kaap
	NK - Volwasse Opleiding
	Volwassenes

	 
	13 - 15
	Wes-Kaap
	WK - Voorslag Voorbereiding
	Gr 7

	 
	14
	Wes-Kaap
	WK - PD Taakgroep Vergadering
	Volwassenes

	 
	 20 - 22 
	Wes-Kaap
	WK - Wynkennis
	Volwassenes

	 
	 20 - 22 
	Wes-Kaap
	WK - Media SO
	Gr 8 - Gr 12

	 
	28
	Wes-Kaap
	WK - Kopjol Dag
	Gr 6

	 
	31
	Gebied
	Ledegelde oorbetaal aan Gebiedskantoor
	Volwassenes

	Junie
	2
	Algemeen
	Hemelvaart
	Almal

	 
	4
	Noord-Kaap
	NK - Provinsievergadering
	Volwassenes

	 
	6
	Gebied
	Sluitingsdatum HW / PV Kamp Inskrywings
	Gr 12

	 
	 10 - 12 
	Gebied
	Gebiedsdagbestuur vergadering
	Gebied

	 
	16
	Algemeen
	Jeugdag
	Almal

	 
	17
	Algemeen
	Skole Vakansiedag
	Almal

	 
	24
	Algemeen
	Skole Sluit
	Almal

	 
	 24 - 26 
	Noord-Kaap
	NK - Meerkatkamp
	Gr 6 - Gr 7

	 
	24 - 26
	Oos-Kaap
	OK - Hanekampkamp
	Gr R - Gr 7

	 
	24 - 26
	Oos-Kaap
	OK - Dias SO
	Gr R - Gr 1

	 
	24 - 26
	Oos-Kaap
	OK - Ou Kaap SO
	Gr 2

	 
	24 - 26
	Oos-Kaap
	OK - Volkspele SO
	Gr 3

	 
	24 - 26
	Oos-Kaap
	OK - Groot Trek SO
	Gr 4

	 
	24 - 26
	Oos-Kaap
	OK - Delwerye SO
	Gr 5

	 
	24 - 26
	Oos-Kaap
	OK - Afrikanerkind SO
	Gr 6

	 
	24 - 26
	Oos-Kaap
	OK - Voorslagvoorbereiding
	Gr 7

	 
	30
	Gebied
	Kommando Halfjaarverslag ingedien by Gebiedskantoor
	Volwassenes

	 
	 26 - 1
	Wes-Kaap
	Winter Waterwerke Kamp
	Gr 8 - Gr 12

	Julie
	  8 – 12 
	Nasionaal
	HW / PV Kamp
	Gr 12

	 
	18
	Algemeen
	Skole Heropen
	Almal

	 
	18
	Gebied
	Komitee voorsitters stuur Omsendskrywe deel na Gebiedskantoor
	Gebied


3. PENKOPPE EN DRAWWERTJIESAKE 

AGL Elizma Smith
Die eerste kwartaal waartydens ‘n klomp PD aktiwiteite en 2 gebiedskampe plaasgevind het, is agter die rug.  Ek het al heelwat verslae ontvang van atiwiteite wat afgehandel is.  Die verslae uit die verskillende provinsies spreek van goeie kwaliteit aanbiedings, groot entoesiasme en tevredenheid by jeuglede en offisiere asook dankbaarheid dat daar geen ernstige ongevalle was nie.  Dankie vir elkeen se harde werk aan dit wat reeds verby is en sterkte met die tweede kwartaal se program.  Ek het reeds ‘n paar aansoeke vir gebiedsgoekeuring vir hierdie kwartaal se aktiwiteite ontvang.

Voorslag
Op hierdie stadium behoort alle graad 7 offisiere reeds vertroud te wees met die inhoud van die 2011 Voorslag prospektus en gesprekke moet al plaas gevind het met graad 7 P/D’s en hulle ouers sodat almal die Voorslag proses verstaan en die jeuglede weet van hulle verwag gaan word. Kommandos se AKL:administrasie is ook reeds besig om die kinders se inligting en sertifikate bymekaar te kry vir die inskrywing.
Onthou die sluitingsdatum:  1 Augustus 2011.  Inskrywings word aan die gebiedskantoor gestuur.

Neem asseblief kennis dat die Voorslag  kandidate moet kennis dra van die nasionale simbole van beide Suid Afrika en Namibië.

Spesialisasies
Die onderstaande verskyn in hoofstuk 10 van Die Voortrekker reglemente

SPESIALISASIE KENTEKENS VIR JEUGLEDE

Toekenning

Die toekenning word deur ‘n kommandodagbestuur (veldkornetskapsbestuur), oorddagbestuur, gebiedsdagbestuur of hoofdagbestuur gemaak nadat die betrokke dagbestuur van oordeel is dat die vereistes van die betrokke spesialisasie suksesvol afgehandel is. Die hoofdagbestuur en gebiedsdagbestuur kan die aanbieders van ‘n nasionale- of gebiedsaktiwiteit bemagtig om ‘n toekenning te maak indien die vereistes suksesvol afgehandel is.

Die betrokke dagbestuur moet altyd seker maak dat die aanbieder van die spesilisasie oor genoegsame kennis en vaardigheid beskik om die betrokke spesialisasie aan te bied en

dat die nodige vereistes afgehandel is.

Indien ‘n proses van goedkeuring deur die kommandodagbestuur vir die aanbieding van spesialisasies binne kommandoverband nog nie in plek is, word versoek dat dit asseblief geimplementeer word.  Kommandos se PD veldkornette het hier ‘n groot rol te speel as koordineerder.

Belofte spesialisasies

Gesien in die lig daarvan dat hierdie spesialisasies (Medemens, Erfgrond, Afrikanerkind, Godsdiens) die ABC van Die Voortrekkers in sy diepste wese aanspreek en rigtinggewend is in jeuglid se Voortrekkerloopbaan, is tydens die afgelope gebiedsbestuursvergadering die volgende besluit geneem ten opsigte van die aanbied van enige van die belofte spesialisasies in Kaapland in kommando verband. 

Besluit KplGbNo20111/14.2
a.  Dat die aansoek om ’n belofte spesialisasie aan te bied en die besluit daaroor deur die dagbestuur op ’n kommando dagbestuursvergadering genotuleer word. 
b. Dat die kommandodagbestuur die aansoek na die P/D taakgroepvoorsitter van die betrokke provinsie verwys vir finale goedkeuring voordat dit aangebied word. 

PD spanoffisiere epos geselsgroepe
Vir nie almal van ons wat PD spanoffisiere is, kom dit ewe maklik om kreatief en inisierend te dink nie.  Gelukkig is ons ‘n klomp bymekaar wat mekaar hierin kan ondersteun en soms wakker ‘n ander offisier se idee dalk net jou sluimerende kreatiwiteit aan.  Dis juis wat ek wil probeer bereik, dat alle PD offisiere met mekaar sal begin gesels en idees uitruil sodat ons opwindende spanvergaderings vir die PD’s kan aanbied.

Hoe werk dit?

Jy stuur vir my jou naam, kommando en die graad van jou span na elizma@adept.co.za teen 30 April 2011. Ek stuur vir jou die epos adresse van al die ander offisiere in Kaapland wat dieselfde graadgroep span as jy het. Julle begin met mekaar kommunikeer, vra raad oor jou span en ruil idees uit vir aanbiedings, kampe ens.  Ek sluit myself in elke groep in en plaas idees op Kaapland se webblad. Wie weet, dalk ontwikkel ons hulpmiddels uit hierdie idees. Die enigste reël is dat jy ontvang maar ook moet deel.   

Hierdie is ‘n poging om PD offisiere te help met aanbiedings en sodat Kaapland se PD offisiere oor provinsiegrense heen mekaar leer ken en help. Of dit suksesvol gaan wees gaan van julle afhang.  Kom ons probeer dit!

4. VERKENNERSAKE
AGL Charon Streit
Muhammed Ali het gesê: Moenie die dae aftel nie, laat die dae tel. Ons is reeds in die tweede kwartaal van 2011 en ek hoop julle ervarings is dat elke dag van belang is en dat ons elke dag ‘n verskil moet maak. Ons interaksie met die jeuglede is waardevol.

HW/PV Proses 2011

a. Die merk van die teoretiese vraestelle vind plaas gedurende 6-7 Mei 2011

b. Soos in die Nasionale Jaarprogram opgeneem, sal die uitnodigings na die HW/PV Kamp teen Maandag 16 Mei 2011 uitgaan

c. Sluitingsdatum vir inskrywings vir HW/PV Nasionale Kamp: 6 Junie 2011

d. Nasionale kamp te Doornkloof(Vrystaat) vanaf 8 – 12 Julie 2011

HW/PV Proses 2012
a,   Prospektus 2012 beskikbaar teen einde April 2011
b. Alle dokumente (taak, addisionele taak asook inskrywing vir teoretiese eksamen) moet reeds teen 31 Oktober 2011 ingehandig wees
c. Taak kan op nuwe alternatiewe manier aangebied word. Sien op webblad
d. Maak seker dat die jeuglede oor genoegsame vooraf punte (soos in prospektus beskryf) beskik.
Lewens –en besigheidsvaardigheidskursusse vir Verkenners

Anette Viljoen, ‘n offisier van Kruinsig en betrokke by GK Verkenners, het met haar werkgewer (VIP Payroll) onderhandel om hierdie spesiale kursusse vir Verkenners in Gr 10, 11 en 12 aan te bied. Die firma is bereid om die kursus wat tussen 7 en 10 werksdae sal duur tydens skoolvakansies by al hulle opleidingsentrums aan te bied. Die koste van fasiliteerders, leermateriaal, fasiliteite en middagetes sal deur die firma self gedra word. Die aanbod word net aan Voortrekkers gemaak vir 2011 en 2012. Daar word ‘n proeflopie in Maart 2011 beplan met ‘n span uit Kruinsig. 

Twee kinders vanaf Kaapland het hierdie proeflopie deurloop en baie positief ervaar. Ons is 
dankbaar dat kinders vanaf Kaapland ook geleentheid gegun is om hierby baat te vind

Offisiere Handleiding vir die Verkennerlewe

Nasionale Komitee: Verkennersake is besig met die handleiding en dit sal op die webwerf beskikbaar gestel word, sodra dit gereed is.
5. VOLWASSE SAKE

AGL Muntie Griebenow

Dit bly ’n feit dat Die Voortrekkers staan of val by die gehalte en ook by die aantal offisiere.  Genoegsame opgeleide en toegewyde offisiere is die suksesvereiste van ’n groeiende en dinamiese Voortrekkerorganisasie. Dit is dan ook waarvoor die Gebiedskomitee Volwassesake hulleself beywer.

Om toegeruste offisiere daar te stel het mens natuurlik ook opleiers nodig met die nodige kundigheid. Daarom stuur ons saam met hierdie omsendbrief ’n kundigheidslys uit aan alle offisiere, met die versoek dat u ons sal inlig t.o.v. u kundigheid. Indien u nie oor ’n Spesopsertifi-kaat beskik nie, kan u kundigheid dalk handig te pas kom, as ’n hulpaanbieder, by verrykings-kursusse of selfs by die aanbied van ’n onderafdeling van die formele kursusse. Kaaplandse volwasse lede, ons doen dus ’n ernstige beroep op u om u kundigheid aan die opleidingsprogram in u provinsie beskikbaar te stel en meegaande KUNDIGHEIDSLYS vir ons in te vul en dit te epos na muntieg@telkomsa.net .  Die keerdatum word gestel op 25 Mei. U samewerking sal baie hoog op prys gestel word.

Ons wil graag hê dat alle volwasse lede ook kennis moet dra van die Volwassesake se afdeling op die nasionale webwerf. Baie offisiere sit soms met hulle hand in die hare oor “hoe om”  ’n se-kere onderwerp aan te bied. Wel, hier is u antwoord! Gaan kyk by Volwassesake op Die Voortrekkers se webwerf na die “HOE OM’s”.  NKVS het ’n dringende beroep op alle volwasse lede gedoen, nl. om vir hulle nog “Hoe Om’s” te stuur. U het dalk ’n baie oulike idee hoe om ’n sekere les aan te bied, óf artikel te maak. Stuur dit dan asseblief deur aan  karin.stoffberg@affies.co.za  Die mikpunt is om voor die einde van die jaar 80 “Hoe Om’s” te hê! 80 in ons 80-jarige feesjaar!  Kom, offisiere, stof julle oulike idees af en stuur dit aan.  Ander offisiere kan daarby baat! Karin kort nog 16 “hoe om’s” om by 80 uit te kom.

Die opleidingsgeleenthede in Kaapland is erg gestrem met al hierdie oorvloedige vakansiedae en daar is met teleurstelling kennis geneem dat Wes-Kaap se opleidingsnaweek afgestel moes word vanweë te min inskrywings. Ons het egter volle vertroue dat hulle spoedig weer momentum sal kry en sal voortgaan met baie goeie aanbiedings en offisiere-ondersteuning! Oos-Kaap bied die Seremoniespesialisasie aan, DV die naweek van 13 tot 15 Mei te Despatch. Die kursusleier is Nig Gerda Stols en u sal die inskrywingsvorm op die Kaaplandse Webtuiste vind. Hierdie spesialisasie is hersien en word met ’n splinternuwe baadjie aangebied. Nig Gerda is ook die kursusvoog vir die Seremoniespesialisasie.

Noord-Kaap  gaan ook die naweek van 13 tot 15 Mei op Bodemvas saamtrek vir die Praktiese Spanhanteringskursus. Daar sal Mona du Plessis en nog twee aanbieders van Pretoria die Noord-Kapenaars kom verfris met hulle deeglike kennis van spanhantering.

Twee belangrike kursusse in u loopbaanplan na Spesop is natuurlik die voorvereiste kursusse in Kommunikasie en ook die Leierseminaar.  Einde Julie word die Leierseminaar in Wes-Kaap aangebied en einde Augustus word die Kommunikasiekursus in die Oos-Kaap aangebied. Beide hierdie kursusse is spesialiskursusse en sal daarom deur uitsoek-aanbieders aangebied moet word!  Indien u belangstel om hierdie kursusse by te woon moet u asseblief op die uitkyk wees vir die betydse kennisgewing op die Kaaplandse Webtuiste!

6. BEMARKING
AGL Constantine Varley
80ste bestaanjaar vierings

Soos julle almal reeds behoort te weet vier ons, ons 80ste bestaanjaar. Ons verwag van elke kommando om ‘n monument is sy omgewing weer te herloots. Dit moet gedoen word d.m.v. ander rol spelers in die omgewing te betrek en so ‘n netwerk vir die kommando te stig. Jy hoef dus ook nie self alles alleen te doen nie en kan net optree as die koördineerder. Op Kaapland se webwerf sal u al die nodige dokumente kry wat jou kan help met die proses. Daar sal ook n lys van watter monumente in jou omgewing is, wees. Indien daar niks verskyn onder jou dorp nie en jy weet van monumente, stuur dit asseblief deur na Jackie Grobler met die nodige inligting, adres, koördinate en ‘n foto met n kort beskrywing. 

Praktiese wenke

Ek vra weereens, indien daar kommando’s is of persone wat idees of praktiese wenke het van iets wat werk in die span, kommando en of dorp wat tot voordeel van die Voortrekkers is, stuur dit asseblief na wenke@synfin.co.za.

Bemarkings pamflette

Elke kommando is geregtig om 50 gratis pamflette vanaf die depot. Indien jy mooi vra is die kans goed dat hulle jou dalk meer gratis sal gee. Maak gebruik van die pamflette en plakkate. Gaan sit dit op in jou skole en biblioteke. Praat Voortrekkers- ons wil die jaar ons groei koers voort sit
Aansporing bonus

Daar is ook weer ‘n aansporing bonus  van  Hoofkantoor vir alle kommando’s wat met meer as 10% groei. Sien onder die finanasie gedeeltes hoe dit werk.

Verder het ons baie goeie terugvoer op ons radio advertensie sowel as die advertensies in die Jip en so ook op Facebook.

Bemarkings toerusting

Maak asseblief gebruik van die bemarkings toerusting wat by die volgende persone beskikbaar is - 
Weskaap: 
Pieter Richard 

pcrich@cape-connect.com    
sel 083 288 5072

Ooskaap: 
Franscois Veining 
francoisv@pslaw.co.za    
sel 082 412 0827

Suidkaap: 
Gerda Stols 

gerdastols@telkomsa.net   
sel 083 772 8252

Noordkaap: 
Charon Streit 

charon@telkomsa.net   
 
sel 082 374 6743

Gebruik dit by uitstallings, feeste ensovoorts.  Indien u dit nie gebruik nie, gaan sit dan ten minste net op in die plaaslike biblioteek en roteer dit. Dit help ons niks, indien die goed in u rak gestoor word nie!
Bemarkings DVD
 Die doel van die bemarkings DVD is nie om dit aan te sit en deur te speel nie. Dit is gemaak vir spesifieke gehore. Bv die begin stuk Waarom Voortrekkers is vir enige nuwe ouer  hoekom sy kind in die Voortrekkers moet wees.

Maak gebruik van die radio klingels.  Laat weet my watter gemeenskapstasie saai uit in jou omgewing

Behoud van lede projek

Onthou ook dat elke kommando ‘n onderhoud moet voer of die nodige vorm moet invul hoekom ‘n kind of offisier nie meer terugkom Voortrekkers toe nie. Die nodige vorm is of die webwerf  beskikbaar onder die BEHOUD VAN LEDE PROJEK.

Cansa Relay for Life

As beeldbou, gemeenskap projek (wat deel is van elke kommando se doelwitmeting) wat ook kan dien as spanbou projek vir die kommando, is die deelname aan die Relay for Life gemeenskap projek van CANSA.
Red Nou span

Die  ander nuwe gedagte wat ek graag sal wil vestig in 2011 is dat ons begin kyk na ‘n Red Nou span offisiere in die provinsies.  Eerste prys is natuurlik as ons so ‘n span per oord kan hê.  Die doel van hierdie span is daar waar ‘n kommando swaar kry,  gaan hulle in en help dan om die kommando weer op die been te bring. Indien daar persone is wat belangstel, stuur asseblief u naam vir AGL C.Varley.

Onthou:  Bemarking is die sien en praat oor die Voortrekkers.
7. EIENDOM
AGL Constantine Varley
Voortrekkermaatskappy   

Soos julle almal teen hierdie tyd weet, besit ons, die Voortrekkers 100% van die Voortrekkermaatskappy. Almal behoort ook teen hierdie tyd te weet dat ons vorige aandeelhouer ons in ‘n baie slegte situasie gelos het deur ons prima eiendome soos Wemmerhoek, Worcester, Robertson en Van Stadens te beswaar met verbande van amper R10mil. Die Voortekkers betaal elke maand meer as R170 000-00 af aan hierdie lening om te keer dat ons nie al ons eiendomme verloor nie. Om daardie rede het ons met die volgende plan te voorskyn gekom. 

Ons is baie goed oppad met ons beleggings maatskappy nl KIESKOERS BELEGGINGS.  Hoe dit werk - Ons wag nog vir ons finale goedkeurings en registrasie. Dan sal jy as lid van die Voortrekkers of ouer die geleentheid kry om te bel[image: image3.png]


 in die Maatskappy op n 5jr belegging. Jy kan in gekoppelde eenhede van R1000-00 belê. Dit bestaan dan uit ‘n Klas A aandeel van R1 en ‘n skuldbrief van R999. Jy moet ‘n minimum van R10 000-00 blokke op neem. Die geld word dan belê in ‘n gedeelte op ‘n gewaarborgde produk wat vir jou rente op die geld betaal en ‘n gedeelte in die eiendoms ontwikkelings maatskappy. Die waarborg gedeelte word belê by Absa en daar sal ook ‘n gedeelte belê word by Sanlam op die Glacier platform. Dit sal bestuur word  deur Rebalance Investments. Daar word tans gekyk na n opbrengs koers van geldmark koers plus 3%. Hierdie beleggings sal seker eers in die 3de kwartaal beskikbaar wees.

Jy kan egter solank geld belê in Kieskoers pty, maar totdat alles gefinaliseer is kan ons volgens wet slegs eenhede van R100 000-00 of meer neem. Jy sal dan belê in ‘n omskepbare skuldbrief. Wat dit beteken is dat sodra die ander gekoppelde eenhede gefinaliseer is, sal dit om geskakel word na die gekopplede eenhede. Hierdie aanbod is vir eers slegs ‘n beperkte aanbod en word slegs aan Voortrekkers, ouers en vriende van die Voortrekkers aangebied. Jy is ook welkom om die R100 000 op te maak deur dat ‘n paar mense saam geld belê. Ongelukkig is dit die bedrag omdat ons deur wetgewing beperk word tot dat ons die gekoppelde eenhede kan uitreik.

Ek doen ‘n beroep op Kommando’s , Oorde ens. praat met julle ouers en Voortrekker vriende om geld te belê. Ons wil sou gou as moontlik ten minste R16mil in kry sodat ons net die verband kan skoonmaak, deur eerstens die verband paaiment te kan spaar en tweedens rustig op ons tyd kan begin om waarde op ons eiendomme te ontsluit.

Ek weet hier is baie emosie betrokke, maar onthou hier gaan dit oor die Voortrekkers en as die Voortrekkers verloor, verloor elke lid van die Voortrekkers. Ek kan my ook nie indink hoe ons gaan voel as ons ons eiendome verloor nie. Kan enige iemand indink hoe die Voortrekkers sal wees sonder ‘n Wemmershoek byvoorbeeld. Vergeet van wat kon of moes gewees het. Laat ons saamstaan en hande vat en ons red ons eiendome en so kan ons almal wen deur te belê  in Kieskoers beleggings.

Verder doen ek ook weer ‘n beroep op alle besture, laat ons kyk na u terreine of daar nie dalk ‘n manier is om die potensiaal op u terrein te ontsluit , hetsy deur ‘n beter markverwante huur kontrakte te beding of om dalk iets te ontwikkel sodat ons inkomste kan onsluit. So kan ons almal weereens wen en keer dat ledegeld onnodig verhoog word sowel as om dalk ‘n fonds te stig om behoefdiges te help, vervoer subsisdie te betaal aan mense wat ver moet ry, help om kampgelde te subsideer.

Kom ons werk saam en maak dit ‘n beter plek vir almal en bewaar ons terreine vir ons nageslagte.

8. FINANSIES

AGL Constantine Varley
Ledegeld vir 2011  

Betaling voor 30 April 2011
R330 per jeuglid 
(R145 vir gebied en R185 vir HB)

Betaling na 30 April 2011
R430 per jeuglid 
(R145 vir gebied en R285 vir HB)

Kaapland was vir die eerste keer in 3 jaar genoodsaak om die gebiedsgedeelte te verhoog vanaf R135 na R145 per lid.  Hoofbestuur se gedeelte het verhoog vanaf R165 na R185 per lid. 

Ofisiere betaal nog steeds net Hoofbestuur se gedeelte.  Ons stel Offisiere dus vry van die gebied se gedeelte. 

BAIE BELANGRIK maak seker dat indien jy tjekbetalings doen, jou tjek onmiddellik beskikbaar gemaak is vir die Gebied se rekening, op die 30ste April!  U gaan verantwoordelik gehou word vir enige koste soos tjeks wat teruggestuur word of nie reeds op 30 April opgehef is nie. Tjeks waar ons die fooi moet betaal om die houvas te lig en ook die koste vir kontant inbetalings gaan die betrokke kommando beslis hierdie jaar ‘n rekening vanaf Kaapland kry vir daardie kostes.  Daarom moedig ons u aan om dit eerder elektronies oor te betaal of u tjeks tien werksdae voor 30 April te deponeer.

Finansiëlestate

Kaapland soek ook asseblief alle uitstaande finansiëleverslae van 2010 voor  30 April 2011.   Dit sluit in, kommandos en terreinkomitees se finansiële verslae.  Dit is nie nodig dat u die state / verslae deur ‘n ouditeur op te stel nie, maar moet ten minste voldoen aan die voorgeskrewe riglyne soos uiteengesit in die reglement. 

Aansporing bonus
Hoe werk die AANSPORING BONUS 

– Gestel ‘n Kommando groei net met 10% , dan het dit voldoen aan Kaapland en Hoofbestuur se

   groei doelwit. 

– Gestel die Kommando groei met meer as 10% dan word daar n bonus betaal op die gedeelte bo die 10% groei.

Hierdie bonus werk op die ledegetal wat op 31 Mei 2011 geregistreer het. En die bonus koers word bepaal  op alle groei bo 10% bo op die ledegetal soos op 31 Des 2010. Jou geld terugbetaling word beperk tot ‘n maksimumbedrag gelykstaande aan die totale ledegelde ge-in in die proses. Op die Nasionale webwerf is n wiskundige model van hoe dit presies werk. Onthou net en wees net daarvan bewus Kaapland betaal slegs die geld wat ons van Hoofbestuur ontvang terug en nie die Gebied se deelte soos in die wiskundige model nie. Die rede hiervoor is dat ons subsideer reeds die offisiere en heemrade.
9. KOMMUNIKASIE

AGL Wilhelm Herbs
Kontakbesonderhede 

Maak asseblief seker alle nuwe lede se kontakbesonderhede word aan die Gebiedskantoor gestuur.  Ook veranderinge in e-pos adresse en ander kontakbesonderhede moet asseblief aangestuur word.  Dit is die maklikste manier waarop alle lede in die Kommando op datum sal bly met inligting.
Kaaplandse Voortrekkers Webwerf

Besoek gerus die webwerf (www.kaapland.voortrekkers.org.za) en stuur enige kommentaar / voorstelle / kritiek na Wilhelm by wherbst@mussels.co.za.

Vanuit die Gebiedskantoor voorspoed vir die tweede kwartaal. Alle sukses in alle aktiwiteite wat beplan en aangebied word.
Voortrekkergroete

Gebiedsdagbestuur

